
Eitem 3 - Mater Brys - Cais am Ollyngiad 

Cais am Ollyngiad   

 

 

1. Enw  Cyng. Gareth Roberts    Cyngor          Gwynedd 
 
2. Beth yw’r eitem dan sylw? 

 
Cais yr Ymddiriedolaeth Genedlaethol i adeiladu Canolfan Ragoriaeth Dwristiaid Arfordirol ym maes parcio 
Henfaes, Aberdaron 
 
3. Beth yw eich buddiant (h.y. eich cysylltiad gyda’r mater)? 
 
Fy nghysylltiad ydi i mi weithio i'r YG fel Warden Lleol am 12 mlynedd o 1985 i 1996, fy mod yn denant iddynt 
yma yn Cwrt ar hyn o bryd ac fy mod wedi bod yn rhan o'r Tîm ( fel y Cynghorydd lleol ) yn ogystal â 
chynrychiolydd arall o'r gymuned leol sydd wedi gweithio ar ddatblygu'r cynllun. 
 
 4. Pam y credwch y dylech gael cymryd rhan yn y drafodaeth? 
 
Bwriad y datblygiad ydi creu math o ganolfan wybodaeth fyddai yn diddori pobl yn ystod yr haf ar dywydd 
gwael i gadw pobl yn lleol, cyfeirio pobl at safleoedd o ddiddordeb arbennig megis adar, llystyfiant, llwybrau, 
archeoleg, geoleg, golygfeydd, Enlli, llety, bwyty a.y.b fel bod y gymuned yn ehangach yn cael budd. Gobeithir 
hefyd wrth amlygu bendithion amgylcheddol amrywiol yr ardal ddenu ymwelwyr y tu allan i'r ffenestr 
draddodiadol. Mae ymrwymiad i beidio cystadlu efo unrhyw fusnes sy'n bodoli'n lleol yn barod  ac os byddai 
menter fasnachol yn digwydd yna yn ychwanegol yn unig i'r ddarpariaeth bresennol y byddai ac nid yn 
cystadlu. Felly fy nadl i ydi na gweithredu er lles cyffredinol yr ardal yn unig wyf a heb unrhyw fantais bersonol 
i mi na'm teulu ac fy mod yn dymuno cael gollyngiad gan y pwyllgor safonau i'm galluogi i siarad o blaid y 
gymuned. 

 

5. Pa baragraff(au) sy’n berthnasol yn eich barn chi? (gweler atodiad)                     (ch) 
 
6. Ydych chi’n gofyn am ollyngiad i siarad a phleidleisio neu i siarad yn unig? 
 
Siarad fel Aelod Lleol nid fel Aelod o’r Pwyllgor – dim efo pleidlais.  
 
7. Ydych chi’n gofyn am ollyngiad ar gyfer cyfarfod penodol (os felly nodwch pa un), neu un cyffredinol i 
gymryd rhan pryd bynnag fydd y mater yn codi? 
 
Cais yr Ymddiriedolaeth Genedlaethol i adeiladu Canolfan Ragoriaeth Dwristiaid Arfordirol ym maes parcio 
Henfaes, Aberdaron 

Arwyddwyd                                                       Dyddiad      21 Tachwedd 2012 

Dylech ddefnyddio’r ffurflen hon i gyflwyno cais i Bwyllgor Safonau Cyngor Gwynedd am ollyngiad, 
h.y. caniatâd i gymryd rhan mewn trafodaeth er bod gennych ‘fuddiant sy’n rhagfarnu’ o dan y Cod 
Ymddygiad.  Mae gan y Pwyllgor yr hawl i ganiatáu cais os yw’r amgylchiadau’n dod o fewn un o’r 
paragraffau sydd ar yr Atodiad i’r ffurflen hon. 

Eitem 3 - Mater Brys - Cais am Ollyngiad 

 Cais am Ollyngiad (Atodiad) 

 

Yr amgylchiadau lle gellir caniatáu gollyngiadau 
 

“2. Caiff pwyllgor safonau awdurdod perthnasol ganiatáu gollyngiadau o dan adran 81(4) o'r 
Ddeddf  - 

(a) os oes gan ddim llai na hanner aelodau'r awdurdod perthnasol neu hanner aelodau un o 
bwyllgorau'r awdurdod (yn ôl fel y digwydd) y mae'r busnes i gael ei ystyried ganddo fuddiant 
sy'n berthnasol i'r busnes hwnnw; 
 
(b) os oes gan ddim llai na hanner aelodau gweithrediaeth arweinydd a chabinet y mae'r busnes 
i gael ei ystyried ganddo fuddiant sy'n berthnasol i'r busnes hwnnw a bod naill ai paragraff (ch) 
neu baragraff (d) hefyd yn gymwys; 
 
(c) yn achos cyngor sir neu gyngor bwrdeistref sirol, os byddai anallu aelod i gymryd rhan yn 
tarfu ar gydbwysedd gwleidyddol yr awdurdod perthnasol neu'r pwyllgor o'r awdurdod y mae'r 
busnes i'w ystyried ganddo i'r fath raddau nes y byddai'r canlyniad yn debygol o gael ei 
effeithio; 
 
(ch) os yw natur buddiant yr aelod yn gyfryw fel na fyddai cyfranogiad yr aelod yn y busnes y 
mae'r buddiant yn berthnasol iddo yn niweidio hyder y cyhoedd yn y modd y mae busnes yr 
awdurdod perthnasol yn cael ei gynnal; 
 
(d) os yw'r buddiant yn gyffredin i'r aelod ac i gyfran arwyddocaol o'r cyhoedd; 
 
(dd) os oes cyfiawnhad i'r aelod gymryd rhan yn y busnes y mae'r buddiant yn berthnasol iddo 
oherwydd rôl neu arbenigedd penodol yr aelod; 
 
(e) os yw'r busnes y mae'r buddiant yn berthnasol iddo i'w ystyried gan bwyllgor trosolygu a 
chraffu i'r awdurdod perthnasol ac nad yw buddiant yr aelod yn fuddiant ariannol; 
 
(f) os yw'r busnes sydd i'w ystyried yn berthnasol i arian neu eiddo corff gwirfoddol y mae'r 
aelod yn aelod o'i bwyllgor neu ei fwrdd rheoli heblaw fel cynrychiolydd yr awdurdod perthnasol 
ac nad oes gan yr aelod unrhyw fuddiant arall yn y busnes hwnnw ar yr amod na fydd unrhyw 
ollyngiad yn ymestyn i gymryd rhan mewn unrhyw bleidlais mewn perthynas â'r busnes hwnnw; 
neu 
 
(ff) os yw'n ymddangos i'r pwyllgor ei bod o les i drigolion ardal yr awdurdod perthnasol i'r 
anallu gael ei godi, ar yr amod bod hysbysiad ysgrifenedig bod y gollyngiad yn cael ei ganiatáu 
yn cael ei roi i Gynulliad Cenedlaethol Cymru o fewn saith diwrnod a hynny mewn unrhyw fodd y 
gall ei bennu.” 
 
 
(Rheoliadau Pwyllgorau Safonau(Caniatáu Gollyngiadau) (Cymru) 2001) 
 


